
  परमात्मा के जन्मकल्याणक का आज मंगल दिवस है | भगवान महावीर वैशाली के कुंडग्राम 

में (जो कि वर्तमान में मुजफ्फरपुर जिले में है) जन्मे थे, तथा जन्म धारण करके भावश्रुतज्ञान 

के बल द्वारा केवलज्ञान का साधन किया | 

अहो! धर्मी साधक जीव मति-दश्रुतज्ञान के द्वारा केवलज्ञान को आमंत्रित करता है। 
केवलज्ञान को भावश्रुत के समीप लाता है। भावश्रुतज्ञान में शुद्ध आत्मा को अनुभव में लिया, 

तब केवलज्ञान होता ही है। परज्ञेयों में जिसका ज्ञान आसक्त है, उसको ऐसा भावश्रुतज्ञान 

अनुभव में नहीं आता। भावश्रुत तो शास्त्र से भी पार है । शास्त्र का श्रवण तो कान का विषय है, 

उसके द्वारा आत्मा का अनुभव किसप्रकार हो सकता है? परज्ञेय के अवलंबन से स्वज्ञेय 

किसप्रकार पकड़ में आ सकता है ? परज्ञेय में जो आसक्त है अर्थात्‌ परज्षेय की ओर झुकाव में 
किंचित्‌ भी लाभबुद्धि मानता है, वह जीव स्वज्ञेय में आसक्त नहीं, अर्थात्‌ उसे स्वज्ञेय ऐसे 
शुद्धात्मा के अनुभवरूप भावश्रुत प्रगट नहीं होता । यहाँ तो भावश्रुत के द्वारा आत्मा को पकड़कर 

सम्यग्दर्शन प्रगट करने की बात है। जिसने ज्ञानस्वरूप आत्मा की अनुभूति के द्वारा सम्यग्दर्शन 
प्रगट किया, वह जीव वीर प्रभु के मार्ग में लग गया, जिनेश्वरदेव का लघुनंदन हो गया । 

सर्वज्ञ परमात्मा कहते हैं कि तू हमारी ओर नहीं किंतु अपने आत्मा की ओर झुक ! 
अपने ज्ञान को आत्मा की ओर ले जाकर स्वज्ञैय में एकाग्र हो जा। ऐसा तो वीतराग ही कह 

सकते हैं। हमारे सामने देख--ऐसा भगवान नहीं कहते; हमारे सामने नहीं किंतु स्वयं के 

आत्मा के सामने देख तो तेरा उद्धार होगा--ऐसा वीतराग परमात्मा कहते हैं | अहो ! वीतराग 

का स्वसन्मुख मार्ग कोई अलौकिक ही है। 

ज्ञानी तो रागादि परभावों को जानते हुए भी स्वयं ज्ञानरूप ही अपना अनुभव करता है। 

राग को जानते हुए भी उस समय ऐसा अनुभव नहीं करता कि मैं राग हूँ, किंतु ऐसा अनुभव 

करता है कि राग को परज्ञेयरूप जाननेवाला मैं राग से भिन्न ज्ञानरूप हूँ ।--ऐसी जो परभावों से 

भिन्न शुद्धज्ञान की अनुभूति, वह जैनधर्म है । 

भावश्रुत पर्याय को आत्मा कहा। ज्ञान की स्वसन्मुख अनुभूति, वह शुद्धात्मा को 

अनुभूति है | वह स्वयं आत्मा ही है । अनुभूति से भिन्न आत्मा नहीं | आत्मा की ऐसी अनुभूति 
करते हुए बीतरागभाव उत्पन्न होते हैं, वह धर्म है। जिनशासन में देव-गुरु ने ऐसी अनुभूति 

करने का उपदेश दिया है । ७७ 

वैराग्यप्रेरक उत्तम लेख ; 

[लेखक--सौ. पुष्पाबहिन एम. दोशी घाटकोपर, बम्बई ] 

  

  

गुजराती आत्मधर्म की निबंध-योजना में विद्यार्थियों के अतिरिक्त अन्य 

अनेक जिज्ञासुजनों ने भी भाग लिया था। ऐसी ही एक जिज्ञासु बहिन का वैराग्यमय 

यह लेख है। संसार में चाहे जैसे प्रसंगों पर भी अपने मुमुक्षुजनों की विचारधारा 

कितनी उच्चकोटि की एवं वैराग्य की ओर झुकी हुई होती है--उसकी जानकारी इस 

लेख को पढ़ने से होगी | (संपादक) 

औ्नललिल्ली्लिल्लल्लॉल्लिल्डल्लिल्लिल्लेल्लेल्लेल्लेल्ेल्लीलिल्लेल्लेल्लेल जि ल्लेल्लिल्िल्लेल्लिल्कल्लि्िल्ल्लेल्लॉल्लिल् लत क्र 

प्रारंभ में वे लिखती हैं कि गुजराती आत्मधर्म अंक ३१६ में निबंध के लिये जो सात 

विषय रखे गये थे, वे अति सुंदर हैं, उनमें से तीसरा विषय पसंद करके मैं यह वैराग्यप्रेरक लेख 

लिखती हूँ। 

जीव को वैराग्य की ओर ले जाने के लिये संसार में ऐसे अनेक अवसर आते हैं, परंतु 

जब अति निकट स्नेहीजन का अवसान होता है, तब वह करुण अवसर अत्यंत वैराग्य का 

कारण होता है; उस काल व्यक्ति चारों ओर से वृत्ति हटकर शांति तथा समाधान कैसे प्राप्त हो, 

उसकी खोज करने में लग जाता है । ऐसी परिस्थिति में सर्वज्ञ वीतराग कथित स्वधर्म की शरण 

ली जाये तो समाधान प्राप्त किया जा सकता है, इसके अतिरिक्त अन्य कोई भी मार्ग नहीं है । 

इस संसार में जिसका जन्म हुआ है, वह एक दिन अवश्य मरनेवाला है । जो संयोग है, 
वह साथ में वियोग लेकर ही आया है। इस देह की स्थिति मर्यादित है, यह कहीं नित्य 

रहनेवाली नहीं है | देह तो विनाशीक है; अविनाशी तो आतमराम है; बड़े हों या छोटे, वृद्ध हों 

या युवक, सभी को एक दिन शरीर का त्याग करके अन्य स्थान पर जाना ही है |--यह तो 

संसारी जीव का क्रम है, फिर भी मनुष्य संसार के मायाजाल में ऐसा फँस गया है, भोग- 

विलास के रंग में ऐसा रंग गया है कि आत्मा के कल्याण को भूलकर बाह्य सुखों में फँसा रहता 

है। देह-मंदिर में निवास करनेवाले अपने ज्ञायक देव को भूलकर, बाह्य में इस जड़ पुतले के 

आकर्षण में, इसकी सजावट में तल्‍लीन रहता है; परिणाम यह होता है कि देह की नश्वरता 

तथा आत्मा की अमरता का भी इसको भान नहीं रहता, शरीर के पीछे जीवन व्यर्थ ही चला 

जाता है। अरे, देहादि संयोगों की नश्वरता को कौन नहीं जानता ? वे तो चाहे जिस समय छूट 

जायेंगे । पृथक्‌ हैं, इसलिये पृथक्‌ होते हैं | पूर्णतया स्वस्थ सुंदर मनुष्य दूसरे ही क्षण एक्सीडेन्ट 

का भोग बनता हुआ दिखलाई देता है; तो कोई हृदय-गति बंद होने का शिकार होता है; 

करोड़पति का युवा पुत्र ४० वर्ष का राजकुंवर जैसा, रात्रि को तो पूर्ण स्वस्थ रहकर सोता है 

और प्रातःकाल देखो तो जीवित नहीं रहता; अचानक मृत्यु हो जाती है। उसकी मृत्यु का 

समाचार सुनते ही उसके स्वजनों को मोह के कारण कितना दुःख होता है ? इसके अतिरिक्त वे 

करेंगे ही क्या ? या तो शोक से दुःखी हों, या ज्ञान के लक्ष्य से बैराग्य उत्पन्न करके समाधान 

करें | बाकी तो तीन लोक के नाथ साक्षात्‌ तीर्थंकर भगवान भी किसी की आयु में एक समय 

की भी वृद्धि करने में समर्थ नहीं हैं | आयु में परिवर्तन करने में इच्द्र-नरेन्द्र या जिनेन्द्र भी समर्थ 

नहीं | देवलोक के देवों की आयु करोड़ों-अरबों वर्ष की होती है परंतु उनका भी मरण समय 

आता है, तब उनकी रक्षा करके उनको मरण से कोई भी बचा नहीं सकता; तो फिर इस मनुष्य- 

लोक के साधन-सुविधाएँ या डॉक्टर अथवा कुट॒म्बीजन तो क्या कर सकते हैं ? शरीर के साथ 

स्वजनों का संबंध है, इसलिये उन्हें दुःख होता है । नाश तो शरीर का होता है, आत्मा तो अमर 

है; वह तो शरीररूपी घर को बदलकर अन्य घर में जाता है । यदि शरीररहित ऐसे आत्मा के 

ऊपर दृष्टि करे तो उसको फिर ऐसा शरीर धारण करने का अवसर ही प्राप्त न हो; आत्मा तो देह 

से रहित स्थायी जीवन जीता है, और मोक्षपुरी में शाश्वत्‌ आनंद का उपभोग करता है । 

पूज्य स्वामीजी कहते हैं कि--यह मनुष्य भव बिजली की चमक जैसा है, पानी के 

बुलबुले के समान क्षणिक है; हे भाई ! यदि तूने इस मनुष्यभव में भी सत्समागम से आत्महित 

के लिये कुछ नहीं किया तो अनन्त जन्म-मरण के चक्कर में घूमता रहेगा । इसलिये इस भव में 

ही शीघ्र प्रमाद को छोड़कर तीब्र बुद्धि का उपयोग करके सच्चा आत्मार्थी बन और जड़-चेतन 

की अत्यंत भिन्नता को समझ ले । अरे जीव ! पूर्व पुण्य के फल से इस जीवन में धर्म करने योग्य 

सभी प्रकार की अनुकूलता तथा ज्ञानी का सत्संग प्राप्त हुआ है तो इसी समय आत्महित के लिये 

तैयारी कर ले; क्योंकि जीव तो अकेला ही शरीर को छोड़कर चला जाता है; साथ में पुण्य-पाप 

के फल तथा धर्म के संस्कार ही आते हैं ।इस लोक की कोई दूसरी वस्तु साथ देनेवाली नहीं है। 

संसार की भ्रमणा ऐसी है कि जीव को अनादिकालीन अभ्यास होने से वह बाह्य 

प्रलोभन में फँस जाता है; परंतु यदि ca पुरुषार्थ करे तो उसे रोकने में कोई भी समर्थ नहीं है। 
आत्मा स्वयं आनंदमय है, सुख तथा शांति का समुद्र है । पुण्य-पाप के फल में अनुकूलता- 

प्रतिकूलता को कल्पना किये बिना, केवल चिदानंदस्वभाव में ही चित्त को केन्द्रित करने से 

सच्ची अपूर्व शांति का अनुभव किया जा सकता है। 

इसप्रकार ऐसे शुद्ध स्वभाव की प्राप्ति के लिये, उसकी भावना सहित नियमित 

शास्त्रस्वाध्याय, विचार-मनन तथा सत्संग अवश्य करना चाहिये | महासती अंजना के दुःखों 

का वर्णन पढ़ने से कैसा वैराग्य आता है ? प्रतिकूलता हो तो भले ही हो, जीव को अपनी 

वैराग्य-भावना में स्थिर रहकर उसकी वृद्धि करना चाहिये | प्रतिकूलता के अवसर में जीव के 

भावों की कसौटी होती है। हम सब आत्मा की भावना सहित उस कसौटी से पार होकर 

आनंदमय निज आत्मपद को प्राप्त करें -यही अंतरेच्छा । 

  

  

  

  

  

  

  

    

  

  

सन्‌ १९७१ की जनगणना के समय ' धर्म के 

खाना नं० १० में गौत्र, जाति आदि ना लिखाकर 

केवल 'जैन' ही लिखाकर सही संख्या इकट्ठी 

करने में सरकार की मदद करें। 

सोनगढ़--( तारीख १४-११-७० ) पूज्य स्वामीजी सुख-शांति में विराजमान हैं । 

प्रवचन में अष्टपाहुड़ तथा समयसारजी हैं | स्वामीजी का विहार तारीख २१-११-७० के 

प्रातःकाल हो रहा है। कार्यक्रम निम्नानुसार है--अहमदाबाद में तारीख २१-११-७० से 

२५-११-७०तक | हिम्मतनगर में तारीख २६-२७, रणासण में २८-२९, फतेपुर (जिला 

साबरकांठा) तारीख ३०-११-७० से ७-१२-७० तक। यहाँ समवसरण जिनमंदिर का 

शिलान्यास मगशिर सुद ८ को होगा, तथा ८ दिन के लिये जैन शिक्षण शिविर का विशाल 

आयोजन है। तारीख ८-१२-७० को अहमदाबाद तथा तारीख ९-१२-७० को स्वामीजी 

सोनगढ़ लौटेंगे । 

Hur ( उदयपुर )--सनावद निवासी श्री कँवरचंदजी की ओर से यहाँ “निर्मल' 

वीतराग विज्ञान पाठशाला का उद्घाटन-समारोह श्री सुंदललालजी (उदयपुर ) द्वारा हुआ इस 

पाठशाला में ६० बालक नियमित पढ़ने आते हैं--जैनेतर समाज के लोग भी रुचिपूर्वक भाग 

लेरहे हैं। -मांगीलाल वरदी चंद जैन 

बानपुर ( झाँसी )-यहाँ विदिशा निवास प्रज्ञाचक्षु श्री राजमलजी की प्रेरणा से 

*मुमुक्षु मंडल ' की विधिपूर्वक स्थापना हुई है | प्रवचन में जैनेतर बंधु भी उत्साह से लाभ लेते 

हैं। --कस्तूरचंद जैन 

& & & 
जयपुर में अपूर्व आध्यात्मिक आयोजन 

श्री पूरणचंदजी गोदीका की अध्यक्ष में जयपुर जैन समाज का एक प्रतिनिध-मंडल 

पूज्य श्री कानजीस्वामी की सेवा में जयपुर नगर में पधारने की प्रार्थना करने के लिये उपस्थित 

हुआ। बड़े हर्ष के साथ सूचित किया जाता है कि पूज्य स्वामीजी ने दिनांक १५ मई सन्‌ १९७१ 

से ४ जून ७१ तक जयपुर विराजने की स्वीकृति प्रदान कर दी है। इस ही अवसर पर श्री 

  टोडरमल स्मारक भवन, जयपुर के अंतर्गत होनेवाले शिक्षण एवं प्रशिक्षण शिविर का 

आयोजन तारीख १५ मई से ३ जून तक रखा गया है । 

  

नेमीचंद पाटनी 

मंत्री 

टोडरमल स्मारक भवन, बापूनगर, जयपुर 

&9 & & 

आगरा में दिगम्बर जैन स्वाध्याय-मंडल का तृतीय वार्षिकोत्सव 

श्री दिगम्बर जैन स्वाध्याय मंडल नाई की मंडी, आगरा का तृतीय वार्षिकोत्सव गत 

वर्षों की भाँति इस वर्ष भी बड़े हर्ष और उल्लास के साथ श्रीमान्‌ परमेष्ठीदासजी जैन, 

एडवोकेट की अध्यक्षता में दिनांक ३०-१०-७० शुक्रवार को १ बजे से श्री जगन्नाथ 

धर्मशाला, नाई की मंडी, आगरा में मनाया गया । 

  

इस अवसर पर सम्यग्दर्शन की महत्ता पर अनेक विद्वानों के सारगर्भित भाषण हुए 

जिनमें पंडित धन्नालालजी (ग्वालियर), पंडित नेमीचंदजी पाटनी, पंडित मधुकरजी 

(भोपाल) , पंडित रमेशभाई ( मलकापुर), पंडित बलभद्रजी, पंडित सुमेरचंदजी भगत, पंडित 

केवलचंदजी शास्त्री, मास्टर रामसिंहजी, ब्रह्मचारी राजकुमारजी और पंडित श्री ख्यालीरामजी 

आदि के नाम विशेष उल्लेखनीय हैं । +पदसचंद जैन सर्यफ 

थक थक & 

भोपाल में मध्यप्रदेशीय मुमुक्षु मंडल के पदाधिकारियों की बैठक 

दिनांक १-११-७० को म.प्र. मुमुक्षु मंडल के पदाधिकारियों की एक आवश्यक 

मीटिंग आयोजित की गई; जिसमें संस्था के उपाध्यक्ष श्री जवाहरलालजी, मंत्री श्री 

डालचंदजी, उपमंत्री श्री ज्ञानचंदजी एवं सूरजमलजी, कोषाध्यक्ष श्री राजमलजी गोहिल के 

साथ ही विशेष आमंत्रण पर भोपाल निवासी श्री राजमलजी, बी.काम, श्री राजमलजी पवैया, 

श्री सौभाग्यलजी, श्री डॉ. कपूरचंदजी ' कौशल ' एवं रतनलालजी सोगानी सम्मिलित हुये | इस 

मीटिंग में अनेक आवश्यक विषयों पर पर्याप्त विचार-विमर्श करके उन पर महत्त्वपूर्ण निर्णय 

लिये गये तथा यह भी निर्णय लिया गया कि जैनधर्म के विशेष प्रचार हेतु प्रत्येक जिले के 

मुमुक्षु मंडलों से अनुरोध किया जाये कि वे अपने जिले के अंतर्गत ग्रामों में जाकर वहाँ मुमुक्षु 

मंडल की शाखाएँ स्थापित करें और उनके द्वारा नियमित देव-दर्शन, पूजन एवं स्वाध्याय आदि 
धार्मिक भावनाओं के द्वारा समाज में आध्यात्मिक चेतना जागृत करने का प्रयत्न किया जावे । 

उक्त निर्णय के संबंध में श्री जवाहरलालजी एवं श्री ज्ञानचंदजी ने विदिशा मुमुश्षु मंडल 

की ओर से विदिशा जिले में एवं श्री डॉ. कपूरचंदजी आदि ने भोपाल मुमुक्षु मंडल की ओर से 

सीहोर एवं रायसेन जिले में उक्त प्रचार-कार्य करने का आश्वासन दिया। 

-- श्री सूरजमलजी जैन “उपमंत्री ' 

म.प्र.मु. मुडल कार्यालय, भोपाल 

@ & & 
श्री क्षुल्लक पूर्णसागरजी महाराज का स्वर्गवास 

रतलाम ( म.प्र. )-- श्ुल्लकजी महाराज श्री पूर्णसागरजी जो चातुर्मास में सोनगढ़ थे। 

सानंद, संतोष सहित चातुर्मास पूर्ण होते ही आपने दमोह जाने की इच्छा प्रगट की, बीच में 

रतलाम ठहरना जरूरी था। यहाँ जिनमंदिर में गिर जाने से गहरी चोट लगी; पाँच दिन तक वहाँ 

जैन समाज ने अच्छी तरह भक्तिसहित वैय्यावृत्त्य की थी । तारीख ८-११-७० को आयु पूर्ण 

होते ही नगर में पालखी निकाली गई; अग्निदाह शोकसभा विधि हुई | क्षुल्लकजी को दिगम्बर 

जैनचार्यों के प्रति अत्यंत आदर था तथा श्री कानजीस्वामी के प्रति श्रद्धा एवं सन्‍्मान था; आप 

बारंबार सोनगढ़ समागमार्थ आते थे। आपकी आत्मा जिनेनद्ध कथित मार्ग द्वारा शीघ्र परमात्म 

दशा को प्राप्त हो ऐसी जिनेन्द्र सन्‍्मुख हमारी भावना है । (मोहनलालजी छाबड़ा द्वारा रतलाम 

से पत्र आया उस समाचार ऊपर से ) -- ब्रह्मचारी गुलाबचंदजी जैन 

  

  

  

  

  

  

    

    

  

  

   



समभाव में किंचित्‌ विकल्प नहीं 

अरे, पढ़ने-पढ़ाने का एक छोटा सा विकल्प भी स्वरूप के निर्विकल्प समभाव को 

रोकनेवाला है; वहाँ बाहर के अन्य विकल्पों की बात ही क्या ? पर का करूँ या राग करूँ 

--ऐसी कर्तृत्वबुद्धि से तो महान विषमभाव है, उसमें स्वरूप की शांति का वेदन कहाँ से 

होगा ? पर से भिन्न, राग से भिन्न, सहज चैतन्यस्वरूप के अनुभव सहित धर्मी को सम्यक्‌ 

श्रद्धा-ज्ञान हुए, उतना वीतरागभावरूप समभाव है, तथापि अभी शास्त्रादि संबंधी विकल्प 

उत्पन्न होते हैं तो उतना भी परम समाधिभाव में विक्षेप होता है, शुद्"ोपयोगरूप समभाव में 

स्थित मुनिराज को इतना ही विकल्प नहीं होता, निर्विकल्पता के द्वारा शुद्ध स्वरूप में ही 

निश्चल होकर समभावरूप अमृत का पान करते हैं--ऐसा समभाव वह मोक्ष का कारण है। 

इस समभाव में पर की परम उपेक्षा है; कहीं किसी को प्रसन्न रखना, किसी से प्रसन्न 

होना--ऐसी पर की अपेक्षा सर्वथा छूट गई है; निजस्वरूप के वेदन में ही लीनता है । 

  

  

  

  

  

  

  

फाँसी से छुटकारा 
अरे जीव ? मोह के कारण तू प्रतिक्षण परभावों की फाँसी के ऊपर अपने आत्मा को 

चढ़ा रहा है.... उससे बचाना हो तो चैतन्यस्वरूप आत्मा को पहिचानकर उसका स्मरण कर | 

अज्ञान से आत्मा परभावों में फँसा हुआ है, पर को अपना मानने के अपराध से परभावों की 

फाँसी पर चढ़ा है; परभावों से भिन्न चिदानंदस्वरूप आत्मा की पहिचान करके अनुभव करना 

ही इस भव- भ्रमण की फाँसी से छूटने का उपाय है । अज्ञान ही महान फाँसी है; उससे छूटना हो 

तो सम्यग्ज्ञान कर। 

  

  

  

  

समभाव द्वारा भवषपार 

सर्वत्र राग-द्वेष को छोड़कर स्वसंवेदनरूप समभाव के द्वारा ज्ञानी केवलज्ञान को 

साधता है। अहा, चैतन्य का स्वभाव | जिसको जगत में कहीं भी राग नहीं, जगत में कहीं भी 

द्वेष नहीं, विषमता नहीं, निजस्वरूप के बेदन में अत्यंत लीनता द्वारा उपशमभाव है--ऐसा 

समभाव, वह भवसागर से तिरने का उपाय है शुद्धात्मा के स्वसंवेदन बिना सच्चा समभाव 

जागृत नहीं होता; शुद्धात्मा के अनुभवरूप समभाव में वीतरागता का परम आनंद है। 

आत्मा का सत्यस्वरूप सम्यक्‌ अनेकांत द्वारा बतलाकर सच्चा समाधान एवं 

अपूर्व शांति का उपाय दशनेवाले-- 

  

  

सुरुचिपूर्ण प्रकाशन 
१ समयसार ( प्रेस में ) २० मोक्षमार्गप्रकाशक २.५० 

२  प्रवचनसार ४.०० २१ पं. टोडरमलजी स्मारिका विशेषांक १.०० 

३ समयसारकलश-टीका 2.04 २२ बालबोध पाठमाला, भाग-१ ०.४० 

४ पंचास्तिकाय-संग्रह 3.40 २३ बालबोध पाठमाला, भाग-२ ०,७५० 

५ नियमसार ४,०० २४ बालबोध पाठमाला, भाग-३ 0.44 

६ समयसार प्रवचन ( भाग-४) ४.०० २५ वीतरागविज्ञान पाठमाला, भाग-१ ०.५० 

७ मुक्तिकामारर्ग ०.५० २६ वीतरागविज्ञान पाठमाला, भाग-२ ०.६५ 

८ जेनसिद्धांत प्रश्नोत्तमाला भाग-१ ०.७५ २७ वीतरागविज्ञान पाठमाला, भाग-३. ०.६५ 

uM भाग-३ ०.५० छह पुस्तकों का कुल मूल्य ३.२५ 

९ चिद्विलास १.५० २८ लघुजेन सिद्धांत प्रवेशिका ०.२५ 

१० जैन बालपोथी ०.२५ २९ सन्मति संदेश 

११ समयसारपचद्यानुवाद ०.२५ (पूज्य श्री कानजीस्वामी विशेषांक) ०.५० 
१२ द्रव्यसंग्रह ०८५ ३० मंगल तीर्थयात्रा (सचित्र ) ६.०० 

१३ छहढाला (सचित्र) १.०० ३१ मोक्षमार्गप्रकाशक छवाँ अध्याय. ०.५० 

१४ अध्यात्म-संदेश १.५० ३२ जैनबालपोथी भाग-२ ०.४० 

१५. नियमसार (हरिगीत) ०२५ ३३ अपष्टपाहुड़ (कुन्दकुन्दाचार्यकृत) 

१६ शासत्त्रका अर्थ समझने की पद्धति ०.१० पं. जयचंदजीकृत भाषावचनिका प्रेस में 

१७ श्रावक धर्मप्रकाश २.०० ३४ तत्त्वनिर्णय ०.२० 

१८ अष्ट-प्रवचन ( भाग-१) १.५० ३५ शब्द-कोष 0,20 

१९ अष्ट-प्रवचन ( भाग-२) १.५० ३६ हितपदसंग्रह ( भाग-२) ०७५ 

प्राप्तिस्थान : 

श्री दिगम्बर जैन स्वाध्याय मंदिर ट्रस्ट, 

सोनगढ़ (ARB) 

  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (ANB)

